
				এই পাতাটির মুদ্রণ সংশোধন করা প্রয়োজন। 
শ্যামল ও কাজল
শৈবাল ও আবর্জনা ঠেলিয়া মুহূৰ্ত্তকাল জলের উপর গ্রীবা। বাড়াইয়া সূৰ্য্যকে দেখিতে পায়, আবার বহু জন্মের সংস্কার ও আসক্তির জন্য ডুবিয়া পড়ে, সত্ত্ব ও ভূপতার অভাবে মানুষগুলি শুধু পাণ্ডিত্য-বলে ক্ষণেকের জন্য পথ দেখিতে পায় ; কিন্তু সে পথে সে তিষ্ঠিতে পারে না । তপস্যা ও ধ্যান ধারণার ধাপে-ধাপে মানুষ নব নব সত্যের আভাষ পায়, তাহাই তাহাকে পূর্ণতার দিকে লইয়া যায়। আশা করি, তোমার সঙ্গে আবার আমার দেখা হইবে। শেষ কথা, ভোগের রাজ্যে তুমি ভোগ-সুখ-বিতৃষ্ণ হইয়া থাকিও, এই নিবৃত্তিই এ দেশের সার সম্পত্তি। অন্যান্য দেশের প্রবৃত্তির আলোক জলিতেছে, নিবৃত্তি দেবী সেখানে নৈবেদ্য পান নাই । ভারতবর্ষ এখন পৰ্য্যন্ত সেই দীপ জ্বালাইয়া রাখিয়াছে। যদি এ দেশের এমন কোন প্রহরণ থাকে, যাহাতে ভারতবর্ষ জগজয়ী হইবে, তবে নিবৃত্তিই সেই প্ৰহরণ। এখানে বিংশ-হন্ত, দশমুখ রাক্ষস বা সহস্ৰ-শীর্ষ দেবতা কিছু করিতে পরিবে না। এ দেশের দেবতা ভিক্ষুক, তঁহার কুড়াইয়া পাওয়া বাঘছাল, র্তাহার কুড়াইয়া পাওয়া ভোতা ত্রিশূল, কুড়াইয়া পাওয়া বুড়ো বলদ, কুড়াইয়া পাওয়া শ্মশানের হাড়মালা। এ দেশের দেবতার কুড়াইয়া পাওয়া বঁাশের বঁাশী, কুড়াইয়া পাওয়া গুঞ্জাফলের মালা, কুড়াইয়া পাওয়া পাখীর পালকের মুকুট, কুড়াইয়া পাওয়া বনফল, কুড়াইয়া পাওয়া নেংটিপরা সখা। এদেশ ভোগের জন্য হয় নাই,-এ নিকড়িয়া দেবতার দেশ। যেদিন ভারতবর্ষ ভোগ

